
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
ইন্দুমতী।




কেমনে ছাড়িব বল মুহূর্ত্তে এখনি,

এত প্রেম এত স্নেহ এত ভালবাসা,

কেমনে নিমিষে আমি ভুলিব সকলি?

জীবনের কত সাধ, অতৃপ্ত বাসনা

তুমি যে আমার। বল ভুলিয়া তোমাকে

কেমনে ঈশ্বরে আমি ডাকি এক মনে?

দাঁড়াও সম্মুখে যম জাগ্রত-ঈশ্বর!

দেখিতে দেখিতে তোমা কালের আবর্ত্তে,

ভীষণ তরঙ্গ মাঝে পশি ঝাঁপ দিয়া,

দেখিতে দেখিতে তোমা ডুবিব অনন্তে।”
 কহিল যুবক “ওকি কথা ইন্দুমতি?

তোমার ঈশ্বর আমি! আমার ঈশ্বরে

ডাক দেখি প্রাণ খুলে। এস দুইজনে,

প্রাণের কাতর কথা জানাই তাঁহারে।

জলে ঝাঁপ দিয়া এবে আত্ম-নাশ আশা

মনেও করোনা কভু—মহাপাপ তায়।

যতনে রক্ষিবে দেহ শাস্ত্রের আদেশ।

ওই শুন অশিক্ষিত নাবিকের দল,

হলেও অদৃষ্ট-বাদী, পুরুষকারের

ঘোষণা করিছে জয়। করিতেছে সবে

পুরুষকারের সেবা। শুন আর বলি,

আমার আদেশ আর শেষ অনুরোধ।

